
GOUVÈNÈ CUOMO ANONSE YON PWOJÈ $600,000 POU ELAJI RANP SOTI 12 
NAN DIREKSYON LWÈS STATEN ISLAND EXPRESSWAY AP KÓMANSE YON 

MWA PI BONÈ 
 

Konstriksyon an ap kòmanse nan semèn 2 Me 
 
 
Gouvènè Andrew M. Cuomo jodia te anonse ke pwojè $600,000 pou elaji ranp Sòti 12 
nan Slosson Avenue/Todt Hill Road nan direksyon lwès Staten Island Expressway ap 
kòmanse nan semèn 2 Me, yon ane anvan dat orijinal ki te pwograme a nan 2017. Plis 
pase 5,600 otomobil ap itilize ranp sa chak jou.  
 
“Lè nou akselere pwosesis konstriksyon an epi avanse dat kòmansman an, rezidan 
Staten Island yo ka kòmanse eksprimante yon vwayaj amelyore menm pi bonè pase sa 
yo te prevwa,” Gouvènè Cuomo te deklare. “Modifikasyon ki te fèt la te esansyèl pou 
amelyore alafwa sekirite ak sikilasyon trafik pou plizyè milye otomobilis kap itilize l chak 
jou.” 
 
Yap elaji sòti a nan de liy apati mitan ranp lan jiskaske ou rive nan limyè sikilasyon nan 
entèseksyon Slosson Avenue ak Reon Avenue. De liy ranp nan Sòti 12 ki pi laj ap 
ogmante kapasite pou veyikil yo swa vire a dwat oswa a goch sou Slosson Avenue 
oswa kontinye dwat sou Reon Avenue/Gannon Avenue North. Tout travay sipoze fini 
nan fen ete 2016 la. 
 
Komisyonè Deptman Transpòtasyon Eta New York Matthew J. Driscoll te deklare, 
“Elaji ranp sa ap amelyore kapasite ak sikilasyon trafik sou yon koridò frekante. Sou 
administrasyon Gouvènè Cuomo, Depatman an amelyore enfrastrikti pou reponn a 
bezwen otomobilis yo.” 
 
Manm Asanble Michael Cusick te deklare, “Akselere pwojè sa te yon gwo priyorite 
pou alafwa Manm Konsèy Matteo ansanm avè m, e mwen kontan pake map kolabore 
avèk Gouvènè Cuomo pou n bay finansman eta pou pwojè sa kap kòmanse yon ane 
alavans de dat ki pwograme a. Mwen vle remèsye Depatman Transpò Eta paske yo te 
tande enkyetid otomobilis yo nan zile a, e map rete tann pou konstriksyon an kòmanse 
touswit.” 
 
Prezidan Awondisman Staten Island James Oddo te deklare, “Mwen te di sa 
pandan lontan pa gen okenn bal annajan trafik pou rezoud pwoblèm sikilasyon nou yo, 

men gen amelyorasyon bon sans nou ka fè nan lokasyon pwoblematik yo. Ranp sòti sa 
se youn nan lokasyon pwoblematik yo. Mèsi Gouvènè Cuomo paske ou asire ke pwojè 
sa ap kòmanse yon ane anvan dat ki te prevwa, e pou Manm Konsèy Matteo ak Manm 
Asanble Cusick pou defans yo sou kesyon sa a.”  
 
Manm Konsèy Vil la Steve Matteo te deklare, “Mwen kontan paske manm asanble 
Cusick ansanm avèk mwen te anmezi pou travay avèk DOT Eta pou elaji sòti ranp sa, 
paske li pral klèman fasilite gwo konjesyon ki te vini yon pwoblèm pou chofè yo. Mwen 
vle remèsye DOT Eta ak Gouvènè Cuomo paske yo te tande demann nou epi akselere 
travay la kidonk yo ka rezoud pwoblèm nan opli vit ke posib.” 
 
Pou jwenn enfòmasyon sou vwayaj nan tan reyèl, rele 511 oubyen vizite 
www.511NY.org. 
 
Swiv DOT Eta New York sou Twitter: @NYSDOT. Jwenn nou sou Facebook nan 
facebook.com/NYSDOT. 

